
Аб разглядзе звароту
У Міністэрстве працы і сацыяльнай абароны Рэспублікі Беларусь разгледжаны Ваш зварот, якi паступіў з Апарату Савета Міністраў Рэспублікі Беларусь. Паведамляем наступнае.
Кантрактная форма найму ў Рэспубліцы Беларусь сфарміравана на падставе Дэкрэта Прэзідэнта Рэспублікі Беларусь ад 26 лiпеня 1999 г. № 29 «Аб дадатковых мерах па ўдасканаленні працоўных адносінаў, умацаванні працоўнай і выканальніцкай дысцыпліны» (далей - Дэкрэт № 29), які ўжываецца з 1999 года.
Дэкрэт Прэзідэнта Рэспублікі Беларусь ад 15 снежня 2014 г. № 5 «Аб узмацненні патрабаванняў да кіруючых кадраў і работнікаў арганізацый» (далей - Дэкрэт № 5) дзейнічае з 2015 года. Яго нормы накіраваны, у тым ліку, на забеспячэнне вытворча-тэхналагічнай, выканальніцкай і працоўнай дысцыпліны і належных умоў працы работнікаў.

Асноўным нарматыўным прававым актам, які рэгламентуе працоўныя адносіны ў Рэспубліцы Беларусь з'яўляецца Працоўны кодэкс Рэспублікі Беларусь (далей - ПК). Ён рэгулюе працоўныя адносіны, заснаваныя на працоўным дагаворы, а таксама звязаныя з імі адносіны.

Такім чынам, уяўляецца лагічнай і абгрунтаванай імплементацыя дзеючых норм Дэкрэта № 29 і Дэкрэта № 5 у асноўны заканадаўчы акт.

Акрамя таго, варта адзначыць, што праект Закона Рэспублікі Беларусь «Аб унясенні дапаўненняў і змяненняў у некаторыя законы Рэспублікі Беларусь», якім уносяцца змены ў ПК, узгоднены Федэрацыяй прафсаюзаў Беларусі.
Па пытанні ўнясення змяненняў у Закон Рэспублікі Беларусь «Аб пенсійным забеспячэнні» лічым неабходным адзначыць наступнае.
Згодна з падыходам, які замацаваны ў заканадаўстве, пенсійныя правы фарміруюцца да пачатку іх рэалізацыі, гэта значыць да атрымання пенсіі. У перыяд атрымання пенсіі фарміраванне пенсіённых правоў спыняецца. Таму перыяд работы з атрыманнем пенсіі не ўлічваецца пры вылічэнні памеру пенсіі.

З улікам адносна нізкага пенсіённага ўзросту пераважная большасць новых пенсіянераў працягваюць заставацца на рынку працы (ў сярэднім каля 5 гадоў, а асобы, якія выйшлі на пенсію датэрмінова – яшчэ больш). З гэтага вынікае, што пры рэалізацыі прапановы аб заліку ў стаж перыядаў працы з атрыманнем пенсіі, паказчыкі стажа павялічыліся б практычна ў кожнага пенсіянера.
Аднак ва ўмовах абмежаванасці сродкаў дзяржаўнага пазабюджэтнага фонду сацыяльнай абароны насельніцтва Рэспублікі Беларусь для таго, каб прафінансаваць пенсіі з улікам больш працяглага стажу ў кожнага пенсіянера прыйшлося б знізіць «кошт адзінкі стажу». У выніку ў часткі пенсіянераў пенсіі зменшацца. Паколькі такія наступствы наўрад ці можна разглядаць як «гуманныя і справядлівыя», прапанаваная карэкціроўка артыкула 66 Закона Рэспублікі Беларусь «Аб пенсійным забеспячэнні» не падтрымліваецца.

